
Ammintu waa 12:30 duhurnimo, cadceedu
kala barka cirka ayey joogtaa, Jawigu kulayl
iyo huur ayuu leeyahay, kulayl dartii
shimbirihii hawada sare duulayey baa geedihii
gallalay ee dhulka qod ahaan u taagnaa, miciin
bidaya.Waxaa dhacaya hanfi, dabayshii
xagaaga 00 olol iyo humre wadata baa wajiga
ka leefaysa, indhahana aragga ka naaqusinaysa.
Dhulka waxaa ka kacaysa siigo ilaa cirka isku
sii dhererinaysa, dadku waxay ku jiraan abaar
ba’an iyo macluul, ceelashii ay dadka iyo
duunyadu ka cabbi jireen baa wada gudhay,
Iska daa geed midhood iyo xaab ay afka
saaraan e, geed adaygii ay wakhtiga adag cuni
jireen baa gabaabsiyey. Dheeftii iyo nacfigii
lagu gabay baa yaraaday: Caano iyo cad ba.
Daaga ka dhammaaday iyo biyo la‘aanta isugu
biirsamay baa xoolihii lagu dhagnaa
saameeyey. Wayd, lafta duudka iyo calooshu is
galeen weeye neefkiiba, inta waydnimo iyo
gaajo ku nool waxaa ka badan, inta bakhtiga ah
ee bannaanada wadhan, Caddaanka xoolihii
bakhtiyey lafahooda baa ku cawiray.

Dadkii intii jilicdasanayd haraad iyo gaajo
ayey u dhinteen, waxaa dillaacay cudur abaarta
ka dhashay, Intii yarayd ee abaarta Kka
badbaaddayna, waxaa soo ritay cudurkii.
Duurjoogtii 0o ay qudhoodu abaartu saamaysay
baa tuullada usoo dheef doontay. Weerero
badheedh u badan bay hadba ku soo gaadaan
intii yarayd ee waydda ahaa.

Nasiib wanaag se, abaartu waxay barwaaqo
sooran u ahayd haadda hilib cunta ah: gorgor,
geel toosiye, durmi, yuli iyo tuke ah. Markaad
laba tallaabo qaadid ba, waxay dhayahaagu
gabanayaan, shimbirihii 0o cunaya bakhtigii
xoolihii abaartu dishay, Ax! tiiraanyo badanaa.

Saafi Ciid reerkoodu waxay go’aansadeen
inay ka guuraan deegaankoodii abaartu
halakaysay, oo ay raadsadaaan baad iyo biyo
xooluhu u cuna. Waxay u boqgolayn degaanka
Ramaas 0o raxmad alle ka da'day. Siddeed caano
maal ayey jidka ku soo jireen, intaasna maalin
maysan helin biyo aay cabaan iyo cunto ay
jiddiinka mariyaan. dhibaato, silic, balan-bal,
rafaad, dar-xumo iyo diif ayaa ka muugata

GODOBJACEYL | 5



korkooda. Gaajo iyo silic ayuu bogga iyo laabtu
iskugu dhageen. Rafaad iyo daal badan ka
dib, waxa soo gaareen Degaanka Ramaas. Reer
Ramaas waxay u so dhaweeyeen dadkii doolka
ugu yimid, si wallaaltinnimo iyo qadarin leh,
waxaa ay ka caawiyeen dhisida agal soomaaliga,
tusida ceelasha biyaha, iyo soo dhaaminta
xareeda;, waxaa kale o0 ay reer Ramaas
yiraahdeen, "sanadka wax beer ah lama godi
karo, si gaar ah na seero looma oodan karo e,
tigaada si walaaltinimo ah ha loo wada daqo.

Saafi Ciid Bulaale waxay ahayd inan qurux
ilaahay ku manaystay, Waxay ahayd gabadh cas,
dheer, san dhuuban oo dheer, timo jilicsan 00
miskaha dhaafaya, ilko xooga dabar leh, kub
wayn. Midda kale, quruxdeeda waxaa u Ssii
dheerayd edab wanaagsan iyo xishood ninkii
indho ka qaada ba, wuxuu hawaystaa, isla
Jeerkaana niyadda geliyaa inay oridiisa nogoto!

Cabdirashiid Cabdi Cismaan wuxuu ahaa wiil
reer badiye ah, oo ku nool deegaanka Ramaas.
Isagga 00 jooga reerkooda oo deggan meel la
yidhaahdo dhumay, oo ah dooxo ku wanaagsan

xool daajinta, ayaa uu si kamma'a u arkay Saafi
Ciid oo caws ka dhex guranaysa dooxada.
Eegmadii hore haddii uu u maleeyey mudutuul,
mar labaad waakan daymo u celiyey dhankii
Saafi ka xigtay. Quruxdii Rabbaaniga ahayd ee
Saafi, ayaa soo jiidatay sidii magnad galbigii
Cabdirashiid. Waa kan ku indho go'san inanta.
Kalgacayl iyo jamasho ayey ku abuurtay
aragtidii koobaad, Cabdirashiid. "Waa tan inantii
aan raacdada ugu jiray muddo badan", ayuu hoos
keligii isugu la hadlay.

Habeen habeennada ka mid ah, ayaa sidii
dhaganka iyo hiddaha innoo ahayd cawaysinka
markii ay tahay, Cabdirashiid Cabdi iyo
dhalinyaro saaxiibbadiis ah go'aansadeen innay
u ciyaar gudaan barxad guriga Saafi Ciidiyo u
dhaw. Jaandheer oo ah ciyaar degaanka laga
ciyaaro, ayey reerka Saafi Ciidiyo ku ag
gabsadeen tumisteeda. Cabbaar haddii ay
ciyaarto u socotay, Saafi iyo Ina-adeerteed
Caasha 0o wada socda baa jiibta iyo jaanta ku
soo darsaday ciyaarta. Habeenkaas 0o dhan
hididaa la hayay, oo hadba jiibta iyo jaanta ayaa

la isla helayey. Marku waagu soo dhawaaday,
welina cirka iyo dhulku isku jiraan bay soo
afmeereen ciyaartii, Intii lagu guda jiray
clyaarta, is barashada iyo haasaawuhu kama
madhnayn. Cabdirashiid oo ciyaarta ba u yimid
Saafi barashadeeda ayaa fursad uu ku barto ku
helay Saafi, Inkastoo Saafi ina-adeerteed
welinaysay, haddana uma joojin e wuu bartay.
Isaga ayaana soo dhaweeyey 00 keenay
gurigoodii. Aadan Cali oo Ila socday
Cabdirashiid baa furasad u siiyey inay
Cabdirashiid iyo Saafi gaar u wada socdaan,
isaga iyo Caashana ay daba socdaan.
Cabdirashiid oo kolba su'aal wayddiinaya Saafi
baa ku yidhi, "Ciyaarta aad baad u tagaan jiibta
Iyo jaanteeda." "Dabcan, adba iga ma liidatid oo
si wacan baad u tagaannaa.” ayey si kalsooni ka
buuxdo ugu jawaabtay. Gurigii bay soo
gaadheen iyaga ood mooddo inayna waxba soo
wada socon. Saafi ayaa ku soo dhawaysay
gurigoodii Cabdirashiid. Waxay u gogoshay
harar. halkii baa sheeko qurux badan la is dhaaf
saday. Dabadeed, markii uu waagu soo casaday
baa la is nabad galyeeyay. Aftahanimadii iyo

hadaladii xigmadda aha buu Cabadirashiid la
dhacday. Saamayn wayn iyo raadad bay ku
reebeen qalbigiisii. In yar haddii uu jooga ba,
wuxuu Xxasuusanayaa Saafi hadaladeedii. Si
wayn bay galbigiisa u degtay.Waa uu jeclaaday
jacayl ayna la ogayn.

Laba maalmood ka dib, Cabdirashiid wuxuu
yimid gurigii Saafi; agalkii gaarka u ahaa ayay
ku soo dhawaysay. Waxay tustay soo jiidasho
aad u qurux badan o0 gobanimo ku
dheehantahay. Kaftan la isku dhiidhiibay ka dib,
Cabdi rashiid wuxuu u soo bandhiggay innay
xidhiidh yeeshaan. Saafi Kuma gacansaydhin e,
si carablaab ku jiro ayay ugu jawaabtay. Taasoo
ay leedahay dhib ma leh haddaynu xidhiidh

yeelano

Cabdi rashiid oo xiisihii iyo boholyawgii uu u
hayey ku sii laba jibbaarmeen ayaa isa siiyey
Saafi. Waxa uu go'aan ku gaadhay in uu
sameeyo wax walba uu ku helikaro.
Dabaddeed, la kal tag maalintaa. hase yeeshe,
Saafi gurigooda lagama qoob ¢qaado: hadday
tahay haasawe tag ama ciyaar gud. lyada oo sida

Cabdi rashiid u danaynayo si ka wayn loo
danaynayo, Saafi sheekadaa iyo cayaartaa wax
kale uma dheera. Nin waliba 00 usoo haasaawe
taga kolnna sidii ay Cabdirashiid ugu carab laad
laadisay ama u soo dhawaysay uma so0
dhoweyn.

Cabdi rashiid oo ay awood ka tan badani
jiidanayso baa ku soo laba nogoday gurigii
Saafi. Hase ahaatee, wakhti fiican kama helin
Saafi oo mashquul badnayd darteed. Saafi
waxay ahayd inan yar oo markaa gashaanti
noqotay. Laf dhabartii reerka Ciid Bulaale ku
dhisanyahay bay ahayd. Waxay ahayd
boqolkiiba siddeetan, ta gabata hawsha guriga.
Markii ay ogaatay tartankuu inan-ragged ugu
jiro, go’aan waxay ku gaadhay mayna rag ba
salaan ka gaadin. Nasiibdarro, Cabdirashiid
go’aankii ay Saafi gaadhay ayaa saamayn ku
yeeshay xidhiidhkii bilawga ahaa ee uu la lahaa
Saafi. Oo wuxuu la mid nogday inan-raggeed
00 dhan.

Jacaylkii Cabdirashiid galay oo aanan warka
hayn go'aankii ay Saafi gaadhay, ayaa ladh

horleh ku soo laba kiciyey galbigii Cabdirashiid.
Waxa uu gaadhsiiyey heer uuna seexan,
hadhsan, wax cunin, biyo mooyee baad kale
afkiisa saarin. Aroortii, galbtii iyo habeenkii ba
waa uu ka fikiri jiray. Xasuusteeda ayaa harqisay
galbigiisii. Cabdi rashiid Saafi aad ayuu u jeclaa,
naftiisa ayuu ka jeclaa. Muddo hadimada
jacaylku waxay keli ku ahaataba galbigiisa,
Saafina ku adkaysato go'aankii ba'naa ee ay
gaadhay warli'i; maalin maalmaha ka mid ah buu
fursad ka helay saafi ciid. Wuxuu is tusay
inuunan beerdarayn fursaddan. Min Alif ilaa Y
inuu usheego kalgacaylka uu u hayo ayuu ku
tashaday. Dabadeed salaan kadib, wixii
galbigiisa gubayey ee u diiday jiif iyo joogtoona
ayuu si qurux badan ugu soo bandhigay. Heerka
uu la marayo iyo sida uunan keligii wax uga
gaban karin buu dhegta u galiyey. Haba
yaraatee, haddii ay wax un la gabato, sidan uu
hadda ku jiro inuu dhaami lahaa ayuu u sheegay.
Nadiibdarro se, dhag-jalag uma siin warkii
Cabdirashiid. si foolxun oo ay nacasnimo ku
jirtana way ugu gacansaydhay. Si ay is tidhi
waad ugu qoos-goysay misne Cabdirashiid quus

u nogonayn bay kaga dhagaaqday. Cabdirashiid
00 ay talo ku caddahay, xaalad xunna ku jira,
baa rejo la'aanta iyo waji-gabaxii uu kala kulmay
Saafi, la sii wareeray.waxaa ku dhacay:

Dhibaato jaceyl la dhaanteeyoo
Qofkaan isku dhiibay iga dheer

Jaceylka waa dabayl taasoo cid walba ka adag,
da’ kasta ha ahaadee. Cabdi rashiid wuxuu ka
mid noday dadka jaceylka aadka ugu nugul,
intuu qonbobay oo galalay ayuu kala siibtay,
wuxuu ku hadaaqi jiray ‘ma la dhuubtay awgaa’
Sida uu ugu xanuunsanayo jacaylka, gabadhii uu
darteed u xanuunsadayna ay u xasilan tahay baaa
bulshadii fajac iyo amakaag ku noqotay.
Jaceylka daran ee haya Cabdirashiid, waxaa ka
adkaysan waayey dhalinyaradii ay isku
xidhnaayeen, markaasay weerar afka hadal u
badan ku gqaadeen Saafi Ciid Bulaale. Laakinse,
wax ba ma soo kordhin dedaalkii ay sameeyeen
dhalinyaradii Cabdrashiid la saaxiibka ahayd.
Inna inay bal Saafi soo dabacdo halkii ay ka
sugayeen bay kag sii darnaatay sidii ay awal
hore ahayd.waxa laga joogsaday quus balse

isagaa xanuunkaasi wuxuu ku noqday boog aan
cidina dhaymadeeda hayn.Qalbigiisana wuu ka
tiriri kariwaayey Saafi Ciid Bulaale

Siciid Cali Cismaan wuxuu ahaa arday laba
waallalo ah kala dhaleen cabdirashiid diiriye
jaamac. Wuxuu dugsi dhexe ka dhigan jiray
magaalada Heego. Wuxuu ahaa arday jacel inuu
barto dhammaan ba dhaganka iyo hiddaha.
Sidaas daraadeed, xiliga fasax dugsiyeedka lagu
jiro wuxuu u caano-doonan jiray Miyiga. Markii
la gaadhay Fasaxii waynaa ee sannad
dugsiyeedka, Siciid wuxu aaday deegaanka
reerkoodu dago. Xilli barwaago ah buu
gaadhay, reerahoo deggan Dhumay oo aad u
deellan, waa meel jawi fiican, kulayl iyo
gabowna daa warki. Waa meel hawo
dhexdhexaad ah. Waa dooxo balaadhan oo
tigaadu aad u baxday, jildhaamo iyo mugucyana
ku dhexyaallaan. Xoolaha meelo fog fog looma
daaqg geeyo. Agal walba agtiisa ayey xooluhu ku
dhawyihiin. Geela waa la xigsin maalaa, Nirgaha
Iyo qurbacduna way ag joogaan. Dooxadan
waxaa S00 biyeeya togga la yidhaahdo
Xeeridheere, ee soo mara meesha hodanka ah ee
aad suugaanta ku magasheen ee dhaho, Xalin la

Sayid Maxamed Cabdille Xasan markuu
bixinayay faraskii la odhan jiray Xiin fiin waa
meeshii uu lahaa :

Xayskaa da’aayaan lahaa xalin ka dooyeeye
Meesha iyo xeebbaan lahaa xiito ka eryood

Biyaha toggaas ka yimaadda baa Dhumay
fadhiista. Waxaana daga ilaa labiyo toban kun
00 qoys. Tigaad mooyee dhir sare maleh, waxa
dooggaasi kaa qariyo mooyee, meel walba
waxbaad ka arkaysaa. Waxay weeye meel aan
magaallo waxba ka hoosayn. Waayo, waabab
baa laga dhisaa, waxaana laga furaa
kaamam. Sidaas baan gofku magaalaba ugu
baahanayn. Oo kaamamkaa la keenaa wixii
magaalo yiilba.

Siiciid markuu reerkii soo gaadhay, wuxuu
lakulmay walaalkiis Cabdirashiid, siduu u kala
siibtay hamiga, hurdad laa’anta, cunto laa’anta,
fakarka iyo muugaal xumada ka muugata. Cabdi
wax uma sheegin balse bulshadii kale baa warkii
oo tafatiran u dhiibtay. Siciidd go’aan buu qaatay
kaasoo ah inuu waxkasta ha ku aadatee

gabadhaa walaalkii u dhimanayo gacanta ka soo
saaro, isagoo ku dhagaagaya tilmaamihii laga
sityay Saafi Ciid Bulaale. Meesha lama
dhaansado gaadiid Waayo, mugucyadii baa u
wada dhaw haraadna maleh. Gabdhaha ayaa
joog ama kildhi wayn oo wax lagu xalo soo dara
mugucyadaa.

Saafi sidii ay go'aanka u gaadhay ilaa hadda rag
kama gaado salaanta. Markasta oy ka soo
dhaaminaysa jiidhaanta, ragga waddada ka raaca
afka uma furto. Dhumay waddooyin xiligii
jillaalka ay bixiyeen nugulka, sida fardaha oo
meesha aad ugu badan; nooca loo yagaan
Suunaari ayey caanka ku tahay Dhumay.
Dhumay lo’da inaad hesho mooyee ma dhex
mari kartid, waayo tigaad baa ku xidhaysa
taasoo u badan geedka la yidhaahdo Gargaro.
Waddada ay hayso Saafi sii socodkana waxaa u
fadhiista  dhalinyaro, soo socodkana la
mid. Balse marna isma taagto. Siciid 00
warkeed la cabsiiyay agoona ayna isu lahayn,
soona raadiyay baa ku soo baxay iyadoo biyihii
ka soo baxday. Wuxuu soo gaaday waddo tay

hayso gudubta ama ay isgoyaan ba, in yar bay ka
hor goysay. Balse hadalka maa aha tayaag ee
way isku dhawyihin. Wuu og yahay inayna
Saafi istaagin, wuxuu ku yidhi " gabadha waan
ku salaamay " Waxay ugu jawaabtay "waa lagaa
gaaday" iyadoo socota oo laafyonaysa.

_ Wauxuu ku yiri fadlan hal kalmad ah ka dibna
fasax baa tahay. Saafi way istaagtay

Wuxuu ku yiri
Inkastoo ga byaladi godoo la isku gabanaayo

Haddaan goonsimaad maleh waxaan galad ku
dheehnayne

Inanyahay giyaas loo socdiyo haddalka oo gqaybsan
Qumaanatu waay fiicantahay gamar la moodyeeye
Laakiin gabwayn lama rabiyo kor isku gaadgaade
Awal gaali baan kugu watiyo gaayo gabadh wayne
Imikana gashuuc iga baxyoo waan gajilayaaye

Qaayaha wajiga ha igu hodin , qurixi waa duuge

GODOBJACEYL | 17



___waad mahadsantahay buu ku yiri waana ka
dhagaaqay Saafi iyadoo weli taagan, misne la
dhacsab bay ku tiri "joog dee ha tagine."

____Raali ahaw buu ugu jawaabay. Cabbaar bay
sii eegtay iyadoon dhagaagin.Waxay la yaabtay
aftahanimada ninka ku jirta iyo murtidii uu
maanka ugu rusheeyey. Kalsoonida uu ku soo
hor istaagay iyo awoodda uu ku istaajiyey naftii
aanan u baran dariig istaagga. Dhumay 00 aan
lahayn geedo dhaadheer kala gariya bulsha
waynta deggan, toos baa loo la socday arrintii
Saafi iyo Siciid dhexmartay. Nuxnux hoose iyo
guux baa dhalinyaradii ka dhex istaadhmay.
"Gabadhii wiil baa helay alleylehe, galab waxay
wiil ka dhagaagday baa maanta iyada laga
dhagaajiyey. Tallow muxuu ku yidhi....? " ayey
sheeko ka dhigteen galabtii ilaa cawaysimkii.
Saafi Ciid sida ay bulshada ay la nooshahay uga
dhex tilmaamman tahay, ayey gaadhay heer
markii aroosyada laga ciyaarayo, gabdhaha
arooska ka dhex boodayalagu dhaho,

Seenyoo saddexan ma tihide
Sixin guga la lulay ma tihide
Saafi inaciid ma tihide

Suufka ha iska kala goyn

Ammaanta badan ee Saafi Ciid lagu
muunadeeyo baa Siciid dhagaha ka buuxisay.
Isaga 0o raba ayuu misna qab is galiyey.

Saciid maadaama uu arday magaalo ahaa 00
nadiif ah, haddan uu ku vyiri murti lid ku
ah, waligeedna aan lagu oran in la aammano
mooyee, way gaadan kari wayday waxayna ku
beertay raad gucasho. Waxayna qalbigeeda ku
tiri tallow dib maad u arki doontaa ?

Saddex cisho ka dib, Siciid waa soo raadiyay
ISagoo wareeg so0 sameeyay 00 reerkii saafi ka
dhalatay kor kaga yimid, balse dhexday iska
heleen inan kale 0o ay is muug yagaannaan isna
magac aqoon. Way isku raad darsadeen iyadoo
nin waliba meeshuu u sacodo ka kale
ogayn, waxay la kulmeen Saafi iyo ina
aadeerteed, ah na saaxiibadeed Caasha iyagoo

fadhiya kanbalka guriga; meel aad u qurux
badan oo ay ku yaallo doog hadda soo bax ah.
Wiilkii ay waddada iskaga soo cag dareen baa
durbaba salaan aad moodid ka gaadhsiis
gabdhihii ku halgaaday. " Nabad ma sheegteen
gabdhow", ayuu ka hor yidhi Siciid. Caasha 00
markaa ka sokaysay Saafi baa ugu jawaabtay, "
Nabad iyo naruuro weeye walaal".

Waa la is sheeko fahmay, in cabbaar ah na waa
la wada kaftamay. Hase yeeshe, siciid 00 aan u
bogin sida ay wax u socdaan baa, saluugay
hadalka kobta uu ka bilaabay iyo meesha uu
marinaayo.

Saafi 0o show la mid ah Siciid, sheekaduna ku
socon baa wiilkii sheekaynayey ku tidhi,
‘Saaxiibkaa ma hadlo miyaa?"

Dabcan, way garatay markaa inuu yahay ninkii
ku muday qodaxdasaddex cisho ka hor.

Siciid 00 garwaagsaday in isaga loo dan
leeyahay, baa yiri maya ee waan hadlaaye,
waxaan idin iri:

Hablayahow halkii sharaf lahaa ma aydin haysaane
Haasaawihiyo guurku way kala horeeyaane
Annagoo habaas taagan baad nala hadlaysaane

Hore nooga mar meel xunbaad nagu horjoogtaane.

___ Caashaa ayaa tiri iyada oo qoslaysa
walaalow meeshu waa gogol madoonto 0o anaba
waan fadhinaaye, maad iska fadhiisataan?"

__Wuxuu yiri siciid:

Hablayohow haddaan socod ku nimid sabada
reerkiina

Waa inaydin sare joogsataan nana salaantaane
Waa inad gobbaa lala socdaa nagu sintaan meele
Salladaale iyo waa inaad suudhi gogoshaane

Sidaan doonaynana waa inaad say ka nogotaane.

_ Caasha aad bay ugu qososhay Siciid,
meerisyada kaftanka ah ee uu kolba ku
tuurayo. Yaabbad leedahay wiilyahow alleylehe.

Saafi baa tiri "nin kan kama lug baxayno ee inna
Kiciya guriga aynu tagno ee."

Aqgalkii gaarka u ahaa Saafi ayey ku soo
dhaweeyeen Siciid. Saafi agalkeeda iyo sida uu
u binaysan yahay bilicdiisa, iyo gogosha taal
quruxdeeda baa Siciid judhii ba lagu
beergaaday. Dahada agalka 00 ay tiirsanaayeen
harar baarka loo tidcay iyo kuwo aan weli farta
laga qaadin baa ay ku tiir tiirsanaayeen.

Waxaa isku beegnaa Siciid iyo Saafi, iyada oo
hararkii gabyada ahaa dacal u fidisay, iyadna
dacalka kale kaga fadhiday. Sheeko waa
hasaawe iyo shubkax. Haddii ba in badan la is
xog dhaafsaday, kor iyo hoos ba, Saafi iyo
Siciid waxa ay ku ballameen, caawo fiidkii in la
iIsu yimaaddo. Waana la is nabadgalyeeyay,
isaga 00 leh "caawo sangadhii baxdaa waa aniga
ee la soco."

Abbaaro 8:00 fiidnim, Saafi kolkii ay hawshii
oo dhan ka soo fara madhnaatay, ayey u
diyaargarawday la kulanka Siciid. Habluhu
badanaa cawaysinka markii ay gaadho, waxaa u

dhagan ahayd inay ardaaga hore ee guriga harar
dhigtaan, oo ay kobtaas maxaa la yidhi da
hayaan. Ballantu sidii ay ahayd Saafi o0 maanka
ku haysa, imaanshaha iyo sangadha Siciidna u
dhag taagaysa baa ardaaga caawa keli fadhida.
Caawa se, maxaa la yidhi iyo maanta maxaa ka
dhacay magaaladii, inay dhagaheedu maqglaan
ma rabto. Sida oo kale, caawa ma rabto inay
Ina-adeerteed Caasha wehliso, cid kalena iska
daa hadalkiisa ee. Muddo yar kaddib, Siciid oo
aan dhag la gabto lahayn baa yimid. Oo maad ba
isii sugaysay, haddii uu salaantii ka horaysiiyey,
waa uu salaamay Siciid, Saafi. Qosol yar 0o aan
dhoollacadayn dhaafsiisanayn kaddib, waa ay ka
gaadday salaantii Saafi, Siciid. Siciid oo ay dani
tukhaan tukhinayso baa markii uu ogaaday inay
Saafi ka raali tahay hadalkiisa, u soo bandhigtay
jacayl.

Murti iyo maahmaah ba waa uu ugu so00
bandhigay kalgacaylka uu u gabo baaxaddiisa.
Saafi 0o aan weli garanayn inay Siciid lyo
Cabdirashiid labo walaalo ah kala dhaleen, bay
xishood dartiis iskugu adkaysay Siciid. lyada oo

jacayl bay isku giijisay..... Balse Siciid waa uu
ugu celceliyey inuu jecel yahay wuu Kku
adkaystay inuu jaceyl yahay goor uu u caal
wayay ayuu ugu catabay:

Hindisiyo ardow waxa iwaday haybta guudnimo e
Hummaagiina uun baan arkee sooma hoyaneene
Hagaagiinu waa inad salan naga horkeentaane
Waa inad haasaawisan hodaney maantaase

Marse haddaan halkaan doonayiyo hagarbax kaa
waayay

Oo maan hadhkii geedka iyo doonto halahayga.

Dhawrkaa meeris ee gabayga ah intuu dhagaha
ugu riday buu ka soo tagay, Siciid. Saafi oo mar
danbe isla yaabtay, khalad inay ka gashay
nafteedana ogaatay baa, Siciid soo raadisay;
lyada oon baal ka marayn dhagankii gabdhaha
Soomaaliyed, ayey labo cisho kaddib u soo
kicitimtay Siciid gurigoodii. Waxayna xidhiidh
la samaysay Sahra Cali Cismaan, oo ah Siciid
walaashiis ka yar. Kaddib, farriin bay ugu
dhiibtay Sahra, Siciid.

Markii ay aragtay farriintii ayey Siciid ku tidhi, "
Gabadhii la faanin jiray baa ku doonaysay oo,
waxay igu tidhi, Siciid ha ii yimaado." Waa
yahay intuu yidhi buusan u tagin. Laba cisho
kaddib bay Saafi haddana Sahra u timid.
Waxoogaa sheeko ah kaddib, waxay Saafi
tiri, "miyaadan u sheegin fariintii.” "Oo
miyaanu kuu imaan" bay degdeg Sahra ugu
jawaabtay. Maya, iima imaan ee walal ku adkee
fariinta ayey Saafi ku tidhi. Haye, walaal ayey
Sahra tiri. Sidaas ayeyna ku kala tageen. Markii
uu soo xerogalay Siciid fiidkii, bay Sahra u
sheegtay fariintii, mar labaad. Waa yahay buu ku
yiri Siciid. Waa intuu doonayey ee markii uu
ogaaday Saafi inay shabaga caashaqa ku jirto,
buu sanka taagay. Maalin saddexaadkii bay saafi
ugu timid guriga isagoo jooga, waxay Kku tiri
"soo tiraba labba goor faariin kuuma dhigin
gurigga?" Dabcan, waan se | mashquul
sanaye, caawa ayaan kuu iman
walaal. Nabadgaliyo.. Haye, nabaaddiinoo..

Saafi sidaas ayay kusoo dheelmatay. Hadduu
habeenkii u tagayna, waa la isla gartay in

jaceylka lawada sido oo aan la isku keliyeyn.
Balse, waxaa Siciid la soo darsay walwal iyo
walbahaar  badan, Isagoo maskaxdiisa
waydiinayay "tallow markay ogaato
Cabdirashiid unuu walalkaa yahay maxay Saafi
samayn doontaa? tallow se ma kaa yeeli
doontaa mase kuu suura galayaa jaceylkan
maqaarsaarka ah. Taariikhdaas Siciid iyo Saafi
mar xalad badan baa soo dhex martay. Sida
habeen iyagoo labadooda qudha ah ay jilayaan
jaceylka bay

___Saafi ku tiri waxa baa igu leh jaceylku waa
kaligaaye Siciid kuma jaceyla.

___Waayo, Siciid baa ugu jawaabay

_ Dee kaama muugdaan indho jaceyl u
buko bay Saafi tiri

Siciid wuxuu yiri :

Mirta dhexe sidii aar mirkacay Muuday kaligaye
Macaluul la jiifsaday dugsiyoo maalmo kuu gadaye
Ka mad luubay naagaha kaliyo midab haldhaaleye
Adaa maanka iga jiitayoon kuu muhanayaaye

Ma mid maahsan baad tahay rayiga waan
mitamiyaaye

___Maxaa habeen iyo maalin ikaa duldhigay
haddaan jaceylku dhab iga ka hayn buu Siciid ku
yiri.

Muddo haddii ay si hoose isu jeclaayeen, oo ay
siraysteen in badan, Siciid iyo Saafi jaceylkoodii
waa kashifmay. Waayo, degaankii oo dhan baa
laga ogaaday. Yeelka see, dadkii isku ogaaday
inay is caashagsan yihiin uma ayn joojin
hadaladoodii. Mid ba midkan kale ayaa uga
dhignaa adduunyadii oo dhan.

Waxay saa ahaadaan ba oo ay sir iyo caad isu
jeclaadaan ba, habeen kale oo ay balansanayeen
buu fiidkii ugu yimid nin ay col ahaayeen, 0o
hadda ka hor Siciid gabadh ku diray ay
sheekaysan jireen.Waxa uu arkay gogoshii ay ku

fadhiday Saafi, isaga 0o dhinac kaga fadhiya. Si
fiicanna la isoo la jabinayo qosolka. Judhii ba
Siciid waa shakiyey isaga 00 u ku tuhmaya inuu

Saafina ku dirayo ninkani.
Siciid: Assalaamu calayku?

Casayr. Calaykum wasalaam. Soo dhawaw,
buu ugu jawaabay.

Siciid: Maa labbadiinna oo qudhaa?

—————— Dabcan, haa waa labbadayadee soo
fadhiiso. Saafi iyo Casayr baa isku mar yidhi.

Siciid: Maya, ee iga raali ahaada. Intuu yiri buu
dhagaagay. Saafi oo dareensan dhagaaga Siciid
baa, ka soo dabadhagaagday.Dabadeed, guriga
duleedkiisa ayey ku soo gaadhay.

__waxay ku tiri, "maxaa ku helay ood Ia
noqotay, sow ballan ma aynaan lehayn?

Siciid isagoo Saafi Casayr ka fogaynaya ayuu
yidhi:

Gabadhyahay gayaan bay nu nahay guurna way galaye

Waxay galay inaan guursadaa geenyadaad tahaye
Ballankaynu wada goosanaan galiyay laabtiye
Adigaana gooyo haddana waan ku garansiine
Gabaygaan inoo tiriyayoon gees walba u jeedshay
Gufaacada dabayshiyo wuxuu galay daruurtaase

Gobtase aanu nahay gabadh hadday galin
haasawdo

Oo ay guddoon wada dhigtaan gar iyo xaajo dhan
Gunta lyo gumburada u yimid gogol hadday siiso
Waliba ayan guulguulinine gooha magashiiso

Mid kaloo illaah noo gartaba waan ka gudubnaa

__Saafi waa ku dhegtay Siciid, iyadoo leh,
miyaad hinaastay? Ninkani wuxuu sugayay

Caasha oo xafada ku magan ee ina keen.

__ Wauxuu ku yiri, haddaan ku raaco waxaa loo
gadanayaa nin la soo cadho celiyay ee, hadhow

baan kuu imanayaye iska tag.

___Saafi oo hadallada Siciid ka yara shakisan
baa ku tiri "I dhaaro"

__Wallaahi waan kuu imanayaa, ayuu Siciid ugu
dhaartay gacalisadiisii Saafi. In cabbaar ah
haddii uu ka magnaa, Siciid waa u yimid Saafi
00 uu ka tagay Casayr.

Siciid oo ah hal-abuur aftahan ah baa ku
jalbeebiyey Saafi, ammaan middii ugu giimaha
badnay ee ku jirtay maskaxdiisa. Waxa uu ku
yidhi:

Gobanimo rugteedaay

Garashiyo agoontana

Tii lagu galadayeey

Guurti iyo wax gabadeey

Guddi aan bagayneey

Garta abaheeday

Gundhig iyo xishooday

Mabda’ iyo go’aaneey

Murti gogol dhigadeey

Maguuraan xigmadaheey
Gabadhii adduunkee
Rabbigay gargaaraay
Gololoy jaceylkii

Ayu gabagabaynee

Galbi hadaladayoo

Soo gunaanad caashaga

Saddex bilood kaddib, Siciid oo aan ogayn baa
reerkii saafi ka dhalatay guureen. Waxayna ku
noqdeen dageenkii ay awal ka yimaadeen, 00
ahaa lama deggaan. Deegaankoodii 0o roob ku
da'ay, abaartiina ka baxday bay ku soo nogdeen.
Laba habeen haddii ay ba ka sii magan yihiin
reerkii ay ka dhalatay Saafi Ciid, deegaankii uu
Siciid ka dhashay ee Ramas, fasaxii dugsigunna
uu u gaadhay misne ma ogaan guuridii reerkii
Saafi iyo. Siciid oo ahaa nin dhalinyaradu aad u
jeceshahay oo sheeko badan, aadna u xigmad
badan, ka sokow da'yaridiisa, bay habeen
habeennada ka mid ah wiilal dhawr ah oo ka mid
ah  kuwii  xiisayn  jiray  Siciid  ku

yidhaahdeen, sheekoolow "Baryahanan kaftankii
Iyo sheekadaadii ma aanan magal ee, haddii ay
kaa fogaatay gacalisadaadii Saafi, maxaad noogu
imaan wayday?" Sicii oo ku halgabsanaya
wiilkii su'aasha kaga nixiyey, isna leh yaan la
dareemin inuu yahay magaarsaar jacaylkaadu
yidhi:

Cabdiyow hadday guur gasdigii gabato labtaadu

Oo girihu gabadh kaaga dhaco waa gisiyo yaabe

Anigu gaayis baan ahay intaad wadda qoslaysaane
Qulbayoo inaadeer lafahoo gawan bay hadhaye
Qalbigaygii inantaa casbaa qaaday waa hore’e

Waa quliyad iimuugatiyo qoomka saadada’e

Jeer ay gadraay maheriyaan gaddigiyo sheekhu

Ay anigaii galad baxdaan qun ula haasaawo

Qancimaayo oo iga wallaanan gaayo u lahayn.

Dhalinyaradii gosol bay la dhaceen, iyagoo
ninba meel ka soo tuurayo, ileen ninku ma
noola, ileen jaceylbaa dilay.

_ kaddib waxay yidhaahdeen, jacaylkaadu
goormuu kugu darnaa?

__ Wouxuu yiri, aniga oo hurda bay riyo iigu
timid Saafi, iyadoo ila baashaalaysa baan is iri
gabso, saa anigii baa isku dhagay arbaan intaaan
soo  booday gogosha  dhinacyadeeda ka
baadhay. Waxaanse = ogaaday inay iga
magantahay ee aan riyooday ka dibna hurda way
igu soo dhici wayday.

___dhalinyaradii iyagoo ka xun jabka igu
dhacay runa u haysta bay | yiraahdeen miyaadan
arintaa ka gabyin.

___Maye, waan ka gabyay, o0 maxaad tiri
habeenkaas?  Waxaan iri:

Inantaan haraadkaan u gabay heeg u ladi waayay
Marka aan hurdada jiifsadaa la | horkeenaye

Haddan sida hilaacoo kalaa laga huf siiyaye

Hareerahaan ka baadhaa intaan soo hambaaburo e
Hawadaan ka eegaa indhuhu kor I hangarmaane
Sida hadda samadaa martaa lay hawadiyaaye
Markaan hoolad waayaan sidii harag islaabaye
Waa mid aan huqdeeda u dhintiyo hadimadeediiye

Hadlimaayo jeer aan habboon hoy la jiifsado.

Dhalinyaradii  waxay yiraahdeen, wallaahay
ninkani halis buu ku jiraa. llowba waa in Saafi la
helaa 0o loo dhisaa, haddii kale sidii boodhari
ayaa loo aasi.

Ayaamo kaddib, Siciid oo ambabax ah
00 fasaxii ka dhamaaday, ayaa uu maqlay Cabdi
Maxamed Xirisi 00 leh gaalin geel ah baa naga
halaawday, oo waxaa loo maleenayaa reerii
guuray inay raacday, markaa waan ka dab
tagayaa. Siciid baa u yeedhay oo yiri ma Lama
daga baad aadaysaa? wuxuu yiri, haa.

Waayahaye fariinta iga gaad 0o Saafi iga gee.

Wuxuuna yiri siciid:

Cabdiyow sadcaashayee haddaad suunta nabad gaadid
Waxaad sagal lamoodii ku oran saacadaad aragto
Sidii gaal santari loo diroo saacaddii dayaya

Ama macalin sowdkii quraan sugaya eedanka
Sawirbaad ku tahay laabta iyo saabka feedhaha dheh
Mana seexdo soortana macuno mooyi saan ahay dheh
Sagalbaxay la moodyey adan kuu sahwiyayaa dheh
Bal inaad sidaydaa tahiyo samir inaan gaato

Su’aal igu sheeg taladu yay suurka kaa xulin dheh

Siciid wuu tagay Heego iyo waxbarashadii.
Cabdina fariintii ma geyn. waayo, gaalintii meel
sokuu ka helay.

Siciid intuu waxbarashada joogay, wuxuu
galbigiisu lahaa run iyo beeni kala raad roon
Jaceyl waayay xannaano xabaalba u danbayso.
10 bilood 00 uu ku mashquulsanaa
waxbarashadiisa, ayuun jacaylkii magaarsaarka
ahaa oogadiisa saamayn. Waa uu ka walwal
la'aa. Ma jirin dareen sidii Cabdirashiid, hadba
kusoo laba kaclaynayey galbigiisa. Fasixii danbe

markii la gaadhay, ayuu Siciid ku soo nogday
reerkoodii iyo beeshii uu ka dhashay. Waxa uu
yimid iska oo naftiisa la sheekaysanaya dooxo la
yidhaahdo, Qowlo. Qowlo oo ahayd meel daaq
fiican leh, aad na u deellanayd. Siciid waxaa loo
sheegay, inayna imaanayn reerkii Saafi ka
dhalatay sannadkan Ramaad. Waayo, barwaago
ayaa ka dhacday Lama-daga, ayaa aad u
deellan. Siciid talaa ku caddaatay isaga 000
leh, guul baa kuu muugatee misaasad kaga
hadhaysaa? Wuxuu waraystay dhalinyaradii, 0o
uu waydiiyey, wax reerkeena ah oo Lama-daga
deggani ma jiraan? Dabcan, haa ayey ku
dhaheen, oo waxay usheegeen geelal iyaga ah 0o
dhowr kadin ah, inay reerka ciid bulaale 0o ah
kay Saafi ka dhalatay meel u dhow galaan.
Siciid markii loo sheegay wuu gartay geelashii
ka dibna go’aan buu gaaray. Wuxuuna u
dhagagay Lama-daga. habeen haddii uu dhexda
ku sii jiray, waxa uu aroortii danbe u tagay
geelashii. Waa ay is garteen nimankii geela
hayey iyo Siciid. Balse waxay uga dhigeen
salaan, " Maa tii yarayd baad soo raadisay?
" Haaye, aaway reerkoodu ayuu ugu halceliyey.

Haddii ba la is ujeeddo fahmay, waxay u
tilmaameen kayn aan ka ba fogayn kobta ay
geela ku hayaan, oo uu reerkooda oo qudhihi

deggan yahay.

Dabaddeed, waxay u xigsin liseen halo dhalay
00 hareeri soo daagay, xili  barwaaqgo
ah. Galabtii buu soo sagaafay isgoo u
dagagamay kayntii loogu sheegay reerka |,
meeshu waa Lama-daga, waxay hodan ku tahay
geedka la yidhaahdo galoolka: Kaas 0o markaad
ag marayso foodhya, dareemo daagsinta ku
wanaagsan. Isaga 00 ku dhex
dhuumanaya, dareensanna, haddii la arko in
saafi gaadh laga gabanayo. lleen waatii la isku
ogaa jaceylkooda ee. Nasiilb wanaag, goor
cadceedu dhacday, xiliguna yahay hiimse
hiimse buu arkay Saafi oo geedo galool ah
hoostooda xabka ka jabinaysa. Isaga 00
shangadh badan iska dhawraya buu meel gaaban
kagasoo baxay, si kadis ah...!

___saafi markii ay aragtay Siciid, mar way
naxday waayo, mayna ka filanayn inuu ugu
iman laba-daga. markalena way faraxday, oo

waxay U boholyawsanayd aadna u jacelayd
aradtidiisa.

Siciid: Saafi salaan jaceyl iga gudoon

Saafi: Gudoomay bay cod macan 0o naxariis leh
ku tiri

___ Gacaliye markaan dhayaha kaa
gaaday jidhkaa dhamaan I jidhidhicooday

aniguba kula mid ayaan ahay is00goo
muusoonayo ku yiri

___ma fiicantihiin

___Haaye bal waran bay tiri Saafi
___Siciid wuxuu ugu jawaabay:
Dalshisheeye iyo waxan ka imid daanki xaysimo e
Duudii bahday waxay dagtaa damashi qowloode
Waxa geelu noo daaqi jiray daafti marag maale
Doobaa karuur noogu jiray dacarta jilaale
Dacalada nuguul bay farduhu deedamahayne

Dushan hawdkan uma soo baxeen dowdan boorka lehe

Adigaan galbiga kaa damcee maan dalxiisoone

Dib inaan ulaabmiyo inaad ila dakaynaysid
Aniguba dantaydaan hadlee dahabo sheegtaada
Duray iyo duray bay xarago nagu daboolayde
Doonyuhu waxay noo sidaan damash magaalade
Darban gabadha ah reerahayagay daris wadaageene

Dadkana way ka buuxdaa mid yar oo dahab la
moodaaye

Adigaan galbiga kaa damcee maan dalxiisoone
Dib inaan ulaabmiyo inaad ila dakaynaysid
Aniguba dantaydaan hadlee dahabo sheegtaada

___Saafi waxay tiri iyada 0o wajigeeda farxadi
ka muugato, ma sidiibaad wali gabaygii u
waddaa...?

__Wakhti ma haysto, haddii la | arkana waad
garanaysaa in wardiye culus lagu saarayo ee,
wixii aad sheegaysay hadday run kaa tahay inna
dhagaji, waan kula baxayaaye. Waxa uu u
sheegay geelashan reerkooda inuu maanta u
yimid meelna u dhaaf karin.

Saafi waxay tiri " waa kuwan agaladannadii ee,
geedkaa madow ee dhirta ugu gaaban hadhow
igu imo marka saqgda dhexe lagu jiro". Haye iyo
hawraarsan ayey ku kala tageen. Siciid 0o aan
nimanka geela haya mooye cid kale ka agoon
Qowlo, ayaa ku soo laabtay geelashii. Salaan
kaddib, waa uu u warramay raggii ay wax isku
ahaayeen. Waxa uu usheegay inay caawa saqda
dhexe guurayaan. Waxa ay siiyeen caano uu ku
casheeyo. Dabadeed, markii la gaadhay xiligii ay
ballantu ahayd, noola socdana uun jirin buu
geedkii isugu yimaadeen. Waayo waayo iyo mid
walba wixii uu sii mutay intay kala magnaayeen
bay isooga sheekeeyeen. Siciid 0o ku han wayn
in ay raacdo, iyadna yara cago jiidayso buu ku
yidhi:

Sambabka iyo beerkiyo

Halkaa saabka iyo wadnaha

Saafiya adigaa hurdoo

Sariirbaa kuu dhextaal

Saaxiibaday ways nacnoo
Sangadha ka ilaaliyaan
Dhamaan isku seegnayoo
Cidlaan kaligay socdaa
Sidii aan kuu bartan
Waxbaa ila sarakacoo
Anigu soortaba ma cuno
Jaceylka sabaaliyoo
Sagsaagka ilaaliyoo

Saafiya iga daa sahwiga

Aniga, adigaa ileh llaahay ka sakow. Siciid
wuxuu jaclaa inay sheekadu caawo dhamaato
balse, saafi uma diyaar ahayn. Markuu
damco inuu soo gabagabeeyo bay u saartaa
laamo aan laga gayoonayn. Siciid 00 is
Xanaajinayo ayaa kacay 00 vyiri:

Inanyahay siraad u eg hablaha wawgu sidataaye

Soomaali dumarkooda waad ugu saraysaaye
Sarajooga goortaad kacdaa samay la moodaye
Socodkaaga iyo laafyahaa lala sarkhaamaye
Inaad soo kacaysiyo wallaal samir inaan gaato

Si wanaagsan baa loo hadlaa waan ku sugayaa

inta kacday bay tiri " gabay lagaa karimaaye
waxaad yeeshaa waa xili danbe, haddii aynu
baxno subaxba waa la ina tabi 0o waa la inaga
daba iman karaaye, haddaba, kayntaa madow
ee galoolka badan subax soo gal. Gudun baan
soo (adanayaa anigoo ku marmarsiyoonaya
Iyo maydhax baan soo diranayaa ee sidaa iga
yeel, subuxaba waynu baxaynaaa si aan habeen
danbaba Ramaas ugu dhaadhacno e." Siciid wuu
ka yeelay isagoo ugu maahmaahaya waayahay
"kaadi badane waa loo gogal badayaye." Si
qurux badan ayaa la isku nabad galiyay.

Wuxuu soo baxa cadceeda tiigsada ba, waxaa
u baryey waagii. Go'aanku siduu ahaa isaga 00
madaxa ku haya buu horay u toosay. Hal
dhashay oo ay nirigteedu ag taagan tahay buu

gaawaha la hoos galay. Degdeg intuu u maalay
buu horay caanihii ka sii gaatay. Waxa uu soo
ambabaxay xidhkii ay ku tidhi igu sii sug. Waa
uu yimid kayntii jigda ahayd. Isaga oo kolba
goor diinlaynaya ayuu reerka eeggaa. Xoolihii
00 wada kala dareeray iyo dadkii oo wada kala
shaga tagay buu arkay. Waa la gaadhay xili
bargo kulul ah. Hase yeeshe, weli ishiisu ma
gaban Saafi Ciid, goor cadceedii sii kululaatay
00 ay barqo dheertahay, wataas saafi oo bila
gudin ah socoto. Balse, wax bay
xambarsantahay. kaynta meeshay kaga soo
beegnayd buu u sii galay. la isu yimid. Indho
jacayl la isku eeg. Salaam kaddib, waxay ila
tahay inaan waxba kaa danbayn oo aad soo
diyaar garoowday, ayuu ku yidhi. Maya,
maya awrtaa xidhxidhan inaan anigu seeteyo 00,
aan magasha adhiga ee edagta ku jirtana inaan
banaanka u sii daayo baa la iga rabaa, ee
waxaan isi idhi u soo sheeg.

Siciid wuu cadhooday isaga 0o u arka inay
waxay sheegaysay 00 dhan ay been yihiin, 0o ay

doonayso siday Cabdirashiid u gashay inay u
gasho buu ku yidhi:

Guurtidaanu nahay golola dhool waadan garanayne

Waxaanu nahay raggaan guur u dayayn gaashka
naagahe

Gola joogga laafyahay midii gacanta saydhaysa

Ee gaari loohubo hablaha waanu gadanaaye

Geeli iyo waxaan siisanaa googo lacageede
Galabtaa dambeetaa aroos laga gigsiiyaaye

Gool baa halkaa lagu galaa gananaanjiraye
Goonyaha waxaa laga ridaa gumuc rasaaseede
Gowdaa ciyaar lagu hayaa gaadh habeenimoe
Gayaanku adiga amahoo gayiga gabadhi waa buuxe
Gow iga sii hadal cadbaa lala gedoomaaye.

lyadoo leh gabay lagaa karimaayo mise waad
xanaagqday, adigaan kugu eegayee. Waxaan
xambaarsanahay = waa  dharkaygiiye ina
mari. Saciid oo neef wayni ka soo booday,

farxadna oogadiisa saaqday baa yiri "ina mari
dhib miiran baad tahaye."

Way soo boqooleen iyaga oo sii dhex jibaaxaya
kaymaha Iyo juugyada jiga ah. kaftan Iyo
haasaawe gacaltooyo bay shidaal ay waddada ku
maraan ka sii dhigteen. Goor ay tahay casar
gaabad gorraxdii baalka dhigatay godkeedii bay
ilihit Ramaas u soo dhaahdheceen. Waxay goor
fild ah u yimaadeen reer ay hayb garanayaan 0o
carisyada yaal. Reerkii baasoo dhaweeyey,
waxayna u loogeen wan Sumal ah, balse meel
maynan wada seexan. xili ay ku beegan
tahay labadii habeenimo, buu siciid ka soo
toosiyey Saafi aqgalkii ay huriday. Waana
dhagajiyeen, jarmaado xoog leh bay galeen.
Oogtii  waabari bay dhumay dhinac ka
dhaafeen, waxayna tageen markay libdhadu soo
baxday dooxadii qgowlo. Qowlo 00 deegaan u ah
goys badan bay soo dhex galeen. Gurigii Siciid
Iyo 0o ka mid ah guryaha Qowlo ku yaalla bay
dhankiisa soo abbaareen. Cabdullaahi Cali
Cismaan oo ay Siciid walaalo yihiin, dhawr
bahna ku gaba Qowlo bay, agalkii bahdiisii

yarayd yimadeen. Dadkii ehelka u ahaa iyo
dhalinyaradii ay saaxiibada ahaayeen baa gurigii
ku soo xoomay. Damaashaad iyo dabbaaldeg
baa aqalkii ka bilaabmay. Dhawr neef ayaa
farxaddii birta laga aslay. Siciid oo ka
faa'iidaysanaya farxada dhacaysa bas Daahir
farax cartan oo ay isku dhawaayeen ku yidhi
"Dhumay orodoo, wadaad iga soo0 kaxee
gabadha ii maheriya" Markiiba galgaalo baa la
galay, iyadoo loo diyaar garowbayo arooska;
laguna faraxsan yahay. Siciid aabbihii oo ahaa
nabadoonka beelaha ayuu kala dardaarmay
Daahir inuu san wax ogaysiin. Mar kale waxa uu
doortay Siciid, mixiis iyo mixisad isaga 00 ka
dhigay: Cabdirashiid iyo Sahra oo ah walaashii.
Waxaa la cunay qadadii, tii sheekha wax
mehrinaya iyo daahirna intii loo daboolay baa
meel gooniya loo dhigay. Duhur dabadii mar ay
tahay, afartoodiina agalka ku wada jiraa buu
Siciid Sahra diray. Waxaa isku soo hadhay
Siciid, Saafi iyo Cabdirashiid oo dhinacyada ka
fadhiya. Siciid wuxuu yiri "Saafiyeey imisa
ayeynu is jeclayn? " "Maxaad ka wadaa" haddii
ay ugu halcelisay, "Sow ma badnayn ayuu ku

GODOB JACEYL [ 46



yidhi" Haa, ayey ku tidhi. Waxa uu ku yidhi,
wixii aan jacayl kuu soo bandhigayey habeen
kuguma seexan maalinna kuguma
hadhsan.  Qalbigii bukay ee aan kaaga
sheekaynayay ma ahayn ka aniga igu jira ee,
wuxuu ahaa galbiga cabdirashiid ee iga
gudoon. Saafi oo degdeg wajigeedii u
baddelmay sagaal midabna yeelatay baa ku tidhi,
" Kaa guddoomay ee mid ayaan codsanayaa ee
yaan la 1 mehrinin caawo" Saafi oo dhako
faarsan baa go'aan degdega ku gaadhay inay
berri aroortii nabaddoonka u tagto. Arrintan
amakaagga ku dhalisay bay rabtay inay usoo
bandhigto. Waxay ogayd inay ka gar helayso,
haddii ay la gar dhigato. Laakin, codsigii Saafi
waa uu u cuntami waayey, Siciid. Dabadeed,
waa iska soo taagay codsigeeddii, wuuna ka
diiday. lyaga 0o murmaya oo is af garan la', buu
u soo galay Daahir oo wadaadkii wada. Waxa
uu ku yidhi "Waakan sheekhii bannaanka taagan
e, ma soo xareeyaa? " Siciid 0o degdeg inay wax
ku dhacaan rabay baa yidhi, "Soo gal dhe,
sheekha.” Muran badan iyo dood dheer kaddib,
Saafi way ogolaatay inuu  guursado,

Cabdirashiid. Cabdirashiid oo la yaabban sida
ay wax usocdaan, jacaylkii Saafina la
bohoyawsan baa loo mehriyey, Saafi.

Jacaylkii sirta ahaa ee uu Siciid ku soo
khayaamay Saafi Ciid Bulaale, Waxaa uu
nogday mid lagu guulaystay. Saafi waxay u
dhashay Siciid 11 wiil iyo 6 gabdhood. Kaddib,
Cabdirashiid wuu dhintay, Saafi Ciid Bulaale oo
nool na waxay guryo waa wayn ku leedahay
magaallada Heego, iyada oo gabowday, da'na
ah.

Sheekadan 0o ah mid dhab ah, xagiigana ku
salaysan, aniga ayaa ka qoray.

DHAMMAAD

Yaxye.Y waa dhiirigaliye
tababare nololeed, goraa wax
ka qoro arrimaha bulshada
gaarahaan horumarinta
aadmaha.Sheeko faneedyada,
taariikhda iyo suugaanta af soomaaliga , waa
goraha buugga baadigoobka guusha buuggaas
00 aha buugga ugu samaynta badnaa wakhtiguu
S00 baxay,

goruhu waxaa kaloo ka mid ah teamkii qoray
buugga googa abwaankow, diwaan sugaaneedka
abwaan siiciid maxamed jamac (abwaan siciid
biid). wuxuu ururiya ama kayd ahaan u hayaa
buuggag badan oo afsoomaali ku goran, goruhu
waa arday ku xeraysan jamacad jijiga waxdeeda
xanaanada xoolaha sanadkii shanaad, wuxuu
kamid yahay golaha fullinta naadiga
horumarinta dhaganka iyo afsoomaaliga ee
jaamacada jijiga waana gudoomiyaah sugaanta
Iyo goraal. waana aasaasaha ahna xog hayaha
naadiga  kobcinta  akhriska, qoraalka,iyo
dhaganka ee curis.

_YAXYE YAASIIN XASAN

XASUUS QOR

